
Қазақстан Республикасындағы қазіргі заманғы  
малшаруашылығының кейбір мәселелері

Малшаруашылығының басты мақсаты жоғары сапалы ет шығару. Сондықтан да малдың жиын
тық тобымен жұмыс жасау әдісі, одан ет өнімін молайтып шығаруға бағытталуы қажет. Сондай ақ 
мал өсімінің қарқындылығымен, жайылымдық шөптің сапалығымен ерекшеленуі маңызды болып 
табылады. Қазақстан 2050 дамауының стратегиялық басымдықтарына сәйкес, аграрлық секторға 
үлкен үміт және өндіріс көлемін ұлғайту мақсатында жаңа белсенді технологияларды енгізуге бай
ланысты мақсаттар қойылып отыр, солардың ішінде ауыл кооперациясын дамыту болмақ.

Түйін сөздер: агроөнеркәсіптік кешен, ауылшаруашылығы, малшаруашылығы, ірі қара мал, 
малшаруашылығын құқықтық реттеу, етті экспорттау және т.б.

G.K. Shulanbekova, G.A. Kuanaliyeva
Some problems of modern animal husbandry  

in the Republic of Kazakhstan
 
 Beef cattle as a specialized livestock industry is characterized by the fact that its main task is to 

produce high-quality beef. Therefore, the methods of breeding with beef breeds should be directed at 
obtaining animals with high meat productivity. At the same time it should be different high-energy growth, 
high utilization of forages, especially pasture. According to the strategic priorities of Kazakhstan till 2050, 
on the agricultural sector are assigned not only great hope but also great challenges associated with the 
increase in production due to vnedreniya intensive technologies, integrated perevooruzheniya and other 
measures, including the development of rural cooperatives. 

Г.К. Шуланбекова, Г.А. Куаналиева
Некоторые проблемы современного скотоводства  

в Республике Казахстан 
 
Мясное скотоводство как специализированная отрасль животноводства характеризуется тем, 

что основной его задачей является производство высококачественной говядины. Поэтому методы 
племенной работы с мясными породами должны быть направлены на получение животных с высо
кой мясной продуктивностью. При этом они должны отличаться большой энергией роста, высоким 
коэффициентом использования кормов, особенно пастбищных.	  

Согласно стратегическим приоритетам развития Казахстана до 2050 года, на аграрную отрасль 
возлагаются не только огромные надежды, но и большие задачи, связанные с увеличением объе
мов производства за счет внедрения интенсивных технологий, комплексного перевооружения и 
прочих мер, в том числе развития сельской кооперации.

Ключевые слова: агропромышленный комплекс, сельское хозяйства, крупный рогатый скот, 
правовое регулирование скотоводства, экспорт мяса и т.д.

Қазақстан өз тәуелсіздігіне ие болғаннан 
кейінгі әлемдік экономикаға интеграциялану 
үдерістері жерге бай Қазақстан ауылшаруашы
лығы саласының әлеуетін ашуға үлкен көмегін 
тигізіп келе жатқандай. Осы үрдістің нәтижесін
де біз әлемдегі астықты державалардың біріне 
айналсақ, ендігі кезекте малшаруашылығының 
дамытылуына екпін түсірілуде. Салаға мемлекет 
тарапынан көрсетіліп жатқан қолдау шаралары 
жыл өткен сайын нығайып, нақты бағдарлама
лар мен заңдар аясындағы болжамды негізде 
алдыңғы қатарлы елдерге тән өркениетті даму 
мүмкіндігін қалыптастыруда.			 

Өзінің жыл сайынғы жолдауында Елбасы 
Н.Ә. Назарбаев агроөнеркәсіптік кешеннің ма
ңыздылығын тағы да атап өтті. Ол өз жолдау
ында былай деді: «Агроөнеркәсіптік кешенді 
инновациялық рельстерге ауыстыруды қамта
масыз ету маңызды болып табылады. Бұл біздің 
дәстүрлі саламыз. Азық-түлікке деген жаһандық 
қажеттілік өседі. Бұл секторға инвестиция ар
тығырақ кетедi. Сондықтан қазіргі фермерлер 
ауа райының жағдайына байланысты аз жетіс
тіктерімен қанағаттанбай, өндірістің өсуіне кө
ңіл бөлу керек. Жаһандық агроөндірісте бәсеке
лестік өсетін болады. Жермен ең алдымен жаңа 
технологияларды жетік меңгерен және үздік
сіз өнiмдiлiктi жоғарылататын, әлемдiк жақсы 
стандарттардың негiзiнде жұмыс iстейтiн адам
дар қызмет ету керек. Бірінші кезекте, баға бел
гілеудің мөлдір тетіктерін есепке ала отырып, 
тиімді жер нарығын құру маңызды болып са
налады. Инвестицияларды тарту және алдыңғы 
қатарлы технологияларды енгізуді есепке ала 
отырып, ауылшаруашылығындағы жайылым
дарды жалға беру, бәсекелестікі жоғарылатады. 
Фермерлік кооперация процесіне, тиімді жер 
пайдалануға, ауылшаруашылығындағы шару
ашылықтың дамуына кедергі келтіретін барлық 
тосқауылдарды тоқтату қажет» [1].	

2013 жылды ауылшаруашылығы саласы 
үшін «Агробизнес-2020» бағдарламасын іске 
асыруды ұйымдастыру жылы болды деуге ке
леді. Осы салада көптеген жұмыстар жүргізілді. 
Атап айтқанда, 2014 жылғы 17 қаңтарда «Қа
зақстан Республикасының кейбір заңнамалық 
актілеріне агроөнеркәсіптік кешен мәселелері 
бойынша өзгерістер мен толықтырулар енгізу 
туралы» Заң қабылданды. Бұл заң бағдарламаны 
мемлекеттік қолдау шараларын, яғни осы мақ
сатта жұмсалатын қаржыны заңдастыратын бо
лады. Сонымен қатар, бағдарламаны іске асыру 
мақсатында 15 шеберлік-жоспар әзірленді. Бұл 

жоспарлар ауылшаруашылығының әрбір саласы 
және әрбір облыс бойынша қолдауды іске асы
ру тетіктері мен көрсеткіштерді нақты анықтап 
берді. «Бағдарламаны іске асырудың 2013 жыл
ғы негізгі қорытындыларына келсек, аталған 
жылы ауыл шаруашылығындағы ішкі жалпы 
өнімінің көлемі 10,8 пайызға ұлғайып, 2,4 трил
лион теңгені құрады. Соның ішінде өсімдік ша
руашылығындағы өнім көлемі бір жылдың ішін
де 20,8 пайызға ұлғайса, малшаруашылығы өнім 
көлемі 1,1 пайызға артты.

Күрделі ауа райы жағдайына қарамастан, та
за салмақпен алғанда еліміз бойынша 18,2 млн. 
тонна астық жиналды. Әрбір гектар берекесі 
11,6 центнерден айналып, 2012 жылмен салыс
тырғанда өнімділік деңгейі 3 центнерге жоғары
лады. Жиналған астық елдің ішкі қажеттілігін 
толық қамтамасыз етіп қоймай, сонымен қатар, 
экспортқа 9 млн. тоннаға дейін астық шығару 
мүмкіндігін береді. Малшаруашылығында да 
өндірістің өсуі мен мал басының артуы байқал
ып отыр. Мәселен, 2012 жылмен салыстырғанда 
ет өндірісі 1,0%-ға, сүт көлемі 1,5%-ға, жұмы
ртқа 6,3%-ға артты. Ірі қара малдың саны 2012 
жылмен салыстырғанда 1,2%-ға өсіп, 5,8 млн. 
басты құраса, жылқы саны 1 пайызға (1,7  млн. 
бас), құстар саны 2,8%-ға (34,4  млн.) артты. Ал 
қой мен ешкі санының 0,6%-ға (17,5 млн. бас), 
шошқа санының 10,5%-ға (0,9 млн. бас) төмен
деуі байқалды. Сөйтіп, 2013 жылдың қорытын
дысында еліміздегі ірі қара малдың 31%-ы аг
рарлық ұйымдастырылған құрылымдарда, ал 
69%-ы жеке қосалқы шаруашылықтарда шоғыр
ланып отыр» [2].

Салыстыру үшін айтатын болсақ, 2010 жыл
дың басында республика бойынша ұйымдасты
рылған шаруашылықтардағы мал басының үлесі 
18%-ды, жеке қосалқы шаруашылықтарда 82%-
ды құраған болатын. Міне, осы жүріп жатқан оң 
өзгерістердің барлығы «Агробизнес-2020» бағ
дарламасында алға қойылған міндеттерге сәйкес 
келеді. Жерге бай мемлекеттердің қатарындағы 
Қазақстандағы ауыл шаруашылығы жерінің ба
сым көпшілігін мал жаятын жерлер құрайды. 
Осы ресурстарды іске қосу жыл өткен сайын 
маңызды бола түсуде. Осыған орай малшару
ашылығы өнімдерінің көлемі мен сапасын, осы 
салада еңбек етуші кәсіпорындар мен шаруа 
қожалықтарының, ірі ауыл шаруашылығы құ
рылымдарының бәсекелестік қабілетін арттыру 
мақсатында қазіргі уақыттары бірнеше қолдау 
шаралары қарастырылуда. Олардың қатарында 
асыл тұқымды малшаруашылығын дамытуға ба



218

ҚазҰУ хабаршысы. Заң сериясы. №4 (72). 2014

Қазақстан Республикасындағы қазіргі заманғы малшаруашылығының кейбір мәселелері

ғытталған шаралар бар. Мәселен, еліміздегі ірі 
қара мал мен қойдың асыл тұқымдарын жетіл
діру, осы бағыттағы селекциялық жұмыстарды 
жүргізу, ірі қара малдың асыл тұқымдарын елі
мізге импорттау, асыл тұқымды төл сатып алу 
секілді жұмыстарға субсидия төлеу мәселесі ше
шімін тапқан. Сонымен қатар, өгізшелерді бор
дақылау алаңдарына өткізу, сиыр, жылқы, қой, 
түйе, шошқа, бройлерлік құс және күркетауық 
еттерін, тауық жұмыртқасын, сүт, қымыз, шұ
бат, биязы жүнді қой жүнін өндіру үшін пайда
ланылатын мал мен құстарға берілетін азықтың 
құнын арзандату үшін осыны субсидиялау көз
делуде.	

Мемлекет, сонымен қоса, қазіргі уақытта 
жеке қосалқы шаруашылықтардағы мал басын 
сапалық жағынан жақсарту ісіне де көңіл бөлу
де. Мәселен, осылардың жалпы табынындағы ет 
бағытындағы тұқымдық бұқаларды күтіп-бағу 
жұмысы субсидияланатын болды. Атап айтсақ, 
бір бұқаны күтуге 104 мың теңгеге дейін субси
дия беріледі. Елбасының тапсырмасы бойынша 
әзірленген «Агробизнес-2020» бағдарламасы
ның басты бағыттары да еліміздің азық-түлік 
қауіпсіздігін қамтамасыз ету мақсатына арнал
ған. Бағдарлама жүзеге асқан жағдайда ауылша
руашылығындағы отандық өндірістің көлемі 
артып, экспорттық мүмкіндіктері айта қалар
лықтай көтерілетін болады. Жоғарыда айтып 
өткеніміздей, бағдарлама ауылшаруашылығын 
мемлекеттік тұрғыдан қолдаудың жаңа тетікте
рі мен оларды қаржыландыру көздерін айқын
дады. Соның нәтижесінде, агроөнеркәсіпті қол
даудың көлемі 4,5 есеге дейін артатын болады. 
Міне, осылардың барлығы ақырында келіп, елі
міздің азық-түлік қауіпсіздігін қамтамасыз ету 
мәселесін шешеді. 	

Қазіргі таңда Қазақстанда нарықтық эконо
микалық жағдайда малшаруашылығының сала
ларының дамуына түгелдей дерлік заң шығару 
базасы құрылған.   «Агроөнеркәсiптiк кешендi 
дамыту және ауылшаруашылық аумақтарды 
мемлекеттiк реттеу туралы», «Асыл тұқымды 
малшаруашылығы туралы», «Ветеринария тура
лы», «Селекциялық жетiстiктердi қорғау тура
лы» Қазақстан Республикасының Заңнамалары 
есебінде осы саладағы қарым-қатынасты рет
тейтін негізгі заңнамалық актілер Парламентпен 
қабылданды. Бірақ заң шығару базасын құру – 
бұл бастапқы деңгей ғана екенін түсіну керек. 
Алға қойға мақсатқа жету үшін басқарудың 
заңдық, сондай-ақ атқарушы тармақтарымен ау
қымды жұмыс істеу қажет.

ТМД мемлекеттерінде етті малшаруашылы
ғы дамудың бастапқы сатысында болса, жақсы 
өңделген үнемді технологиялар және жоғары 
өнімді малдың етті тұқымдары Батыс елдерін
де бұрыннан салтқа айналған. Мысалы, АҚШ-
да малшаруашылығында етті бағыт басым. Ет 
Қазақстан халқына сияқты америкалықтарға да 
тамақтанудың маңызды элементі болып табыла
ды, сиыр етінің 90% етті малдың есебінен өнді
ріледі. 1988-2000 жыл аралығында Еуропаның 
алдыңғы қатарлы 12 мемлекетінде сүтті мал ба
сы 4,1 есеге қысқарды, ал етті табындағы мал 
басы 3,9 млн-ға өсті. Олар Жаңа Зеландия, Кана
да және Австралия сияқты халықаралық еңбек 
бөлінісінде аграрлық-шикізаттық маманданды
руға ие. Жаңа Зеландияның ауылшаруашылығы 
әлемде өте тиімділердің бірі, сонымен қатар ет 
өндіру бұл мемлекетте жетекші салалардың бірі 
болып табылады [3].

Қазақстанда барлық талаптарға қарсы тұра 
алатын жүйені құруға мүмкіндік беретін аграр
лық сектор потенциалы орташа маңызды қыз
метке негізделген, мақсатты бағдарлама кешені 
дайындалған. Осындай бағдарламалардың бірі 
болып АҚ «Ұлттық басқарушы Холдинг «Қа
зАгро-мен» жүзеге асырылатын «ІҚМ етінің 
экспорттық потенциялының дамуы» Жобасын 
атауға болады.	

Жобаның негізгі мақсаты малшаруашылы
ғының етті саласының тұрақты дамуына байла
нысты мықты негіз құру. Оның жүзеге асырылу
ында малшаруашылығының қайта өндіру базасы 
кеңейтіледі, малдың өнімділігінің генетикалық 
потенциалы жоғарылайды, инновациялық тех
нологиялардың трансферті жүзеге асырылады.

Қазақстан Республикасына небәрі 2011-2012 
жылдар аралығында шетел селекциясынан 30 
мыңнан астам мал басы импортталған, ІҚМ еті
нің 112 мыңға жуық мал басының тауарлық кон
тингенті құрылған, 37 мың орынға өнеркәсіптік 
жемдеудің алаңы құрылған. Асыл тұқымды бұ
қаларды пайдалану есебінен әлемдік стандарт
тарға сай малдың өнімділігін жеткізетін етті қа
раның тұқымын жақсартуға қатысты жұмыстар 
басталды. 

2016 жылға дейін «ҚазАгро» Холдингінің 
несиелік ресурс есебінен 72 мың асыл тұқым
ды мал басының импортталуын жүзеге асыру, 
ауылшаруашылық және фермерлік шаруашы
лықтағы мал басын 224 мыңға жеткізу, сондай-
ақ бір уақыттық мазмұндағы 150 мың басқа ар
налған жемдеу алаңын құру жоспарланып отыр. 
Осының бәрі Қазақстанға 2016 жылға дейін же

кеменшік сауда-саттық қауіпсіздікті және дәс
түрлі немесе жаңа нарықтағы өнімді экспорт
таудың мықты негізін құруға қажетті шарттарды 
құрастыруға мүмкіндік береді [4].

Ауылшаруашылық өндірушілерін мемлекет
тік қолдау шаралары бағдарламаның өзінде ерек
ше назар аударатындығын аңғару қажет. Жобаға 
араласуға олардың ынталандырылуы үшiн еттi 
сиыр шаруашылығының жәрдем беруiнiң жа
ңа бағыттары жасалған, олардың нормативтерi 
және көлемі айтарлықтай үлкейтілген, жем-шөп 
өндiру және отарлы малшаруашылығының да
муы бойынша бағдарлама жасалған. «КазАгро» 
Холдингінiң берiлетiн серiктестiктерiнiң қаржы 
қызметтерiнiң өнiм сызығы жаңа жаңалықтарды 
құрайды, оның ішінде қарыз берушілердің тала
бы бойынша, сонымен қатар мерзiмге байланыс
ты төмен пайыздық ставкалар мен жеңiлдiктi 
жағдайлар да қарастырылған. 

Қазіргі таңда Қазақстан Республикасы 
Үкiметінiң мәжiлiсiнде 2013-2020 жылдар
ға агроөнеркәсiптiк кешендi дамыту бойынша 
«Ауылшаруашылығы – 2020» жаңа салалық 
бағдарламасы бекiтілді. Бағдарлама Кеден ода
ғы жағдайында бәсекелестiктiң күшейтуiмен 
байланыста жасалды, сондай-ақ ІТҚ-ға алда
ғы уақытта кіру жоспарланды. Бағдарламаны 
әзiрлеуде ғалымдар, салалық одақтар, ауылша
руашылығының өкiлдерi белсенді қатысты [5]. 
«Ауылшаруашылығы-2020» бағдарламасы шең
берінде бұл мән-жайлар енді қолжетімді болды. 
Ауылшаруашылық кешендерiнiң пайдасына 
ауылшаруашылық малдарына меншік иелерінің 
құрылымын өзгерту қажеттілігі туындады. Тек 
қана өнеркәсiптiк, кәсiби өндiрiс шығындар
ды төмендетудiң есебiне қажеттi өнiм бәсекеге 
қабiлеттiлiгiн бере алады. Бұл жерде фермерлiк 
шаруашылықтардағы ІҚМ-дағы (ірі қара мал) 
аналық малдың орташа саны 50-ден 200 басқа 
дейiн болуы керек екенін және аналық малға 
жәрдем беру ешқандай да мал басының санына 
талап қойылмайтынын ескерткен жөн.

Еттi малшаруашылығының дамуы бойынша 
бағдарлама енді оң әсерге ие болады. Егер ЛПХ-
ке 2009 жылда мысалға ІҚМ мал басы 82% жұ
мылдырса, ал 2012 жылда 72,3%, яғни осы шару
ашылықпен кәсіби негізде малшаруашылығын, 
ұйымдастырылған шаруашылыққа ауыстыру 
көзделіп отыр. Әсiресе, 2009 жылмен салыстыр
ғанда, фермерлік шаруашылықта 53%-ға мал ба
сының жақсы өскендігі байқалады [5]. 	

Бұл жетістік мемлекет басшысының «Сы
баға» бағдарламасының тапсырмасымен көрсе

тілген тура нәтижесі. Фермерлiк шаруашылық
тарда 2011 жылдан 2012 жылдарға дейiн аналық 
мал табыны жоспардағы 82, 0 мың мал басының 
орнына 115,0 мың мал басына жеткен (40% ар
тық). Жоспарлы көрсеткiштерi бар салыстыру 
бойынша малды сатып алу сұранысы жоғары
лап кетуі қазiргі уақытта байқалуда және бұл 
бағдарлама бойынша соммамен ерекшеленедi. 
Қорыта келгенде, бизнес осы бағдарламаның ке
ректiгiн көрсетедi [6].	

2013 жылы фермерлік шаруашылықпен 42 
мың ІҚМ мал басын игеру жоспарланған, 17 шіл
денің жоспарына сәйкес 23 924 мың ІҚМ аналық 
мал басына және 1409 асыл тұқымды бұқалар, 
яғни 57-101% құрады. Қоғам үшiн осы бағдар
ламаның өткiзуiн бақылау, жобаның ашықтығын 
қамту үшiн «www.sybaga.kz» ақпараттық ресур
сы құрылған. Бұл ресурс, бiрiншi кезекке, жақын 
туыстық айқастырудың болмауына және жәрдем 
беру барысында тұқымдық өзгерудің болдыр
мауын, сонымен бiрге аналитикалық кестелер 
арқылы аудандар және облыстардың рейтингiн, 
өзгеру серпінін қарап, бақылап отыруға мүмкін
дік береді. Осы жылдан бастап «Сыбаға» анало
гиялық бағдарлама жобасы қой шаруашылығын 
енгізеді. Мемлекетіміздегі несиенің жеңілдік 
жағдайлары осы бағыттың шынымен дамуына 
көмектеседі. Екінші маңызды фактор болып, тө
мен потенциалды генетиканың салдарынан бол
ған ауыл малдарының төмен өнімділігі. Мысалы, 
2013 жылдың 1қаңтарында ІҚМ асыл тұқымды 
мал басы 8% (2008 жылмен салыстырғанда 4,5 
% өскен), қой саны – 14% шамасында, шошқа 
саны – 19%, жылқы мен құс саны – 7-11%, со
ған сәйкес (2008 жылдың басында асыл тұқымды 
мал басы 3,5% құрады). Бұл малшаруашылығы
ның төмен тиімділігі мен төмен әсерлігінің негіз
гі себептерінің бірі. Малшаруашылығы бойынша 
дамыған мемлекеттерде бұл көрсеткіш 40-50% 
құрайды. Осы мәселені шешу үшін белгілі бір 
әрекеттер жасалынады. 2012 жылы ірі қара мал 
саласын реттеу күшін жоғалтуды қарастыратын, 
асыл тұқымды малшаруашылығы туралы заңға 
өзгерістер енгізілді [6].

Одан басқа, бүгінгі күнде өзекті тақырып бо
лып, аумақтағы мал дәрігерлерінің де жағдайын 
жақсарту танылады. Қазақстанда мал дәрігер
лік салада талаптар мен қалыпты құрастыруда 
және анықтауда «Қазақстан Республикасының 
Ветеренария туралы» Заңы негіз салушы құжат 
болып табылады. Мемлекеттің ветеренарлық 
қауіпсіздігін қамтамасыз ету, осының арқасында 
қазіргі уақытта айтарлықтай жоғары дәрежеде. 

Қазақстан Республикасындағы қазіргі заманғы малшаруашылығының кейбір мәселелері

Жалпы Қазақстаннның ветеренарлық қадағалау 
органдарының талаптары көптеген еуропалық 
мемлекеттерге қарағанда әлдеқайда жоғары. Жә
не сыртқы жоғарғы қауіп кезінде қазіргі уақытта 
Батыс мемлекеттерінде көп ұшырайтын: кеуек
ті энцефалопатия, сиырлардың құтыруы, шошқа 
обасының жаппай таралуы және т.б. аурулардан 
құтылу мүмкіндіктері бар. Мұндай нәтижелер
ге мемлекетіміздегі ветеренариялық салаға қой
ылатын жоғарғы талаптардың негізінде жетіп 
отырмыз. Және бұл кішігірім фермерлерде, фер
мерлік және жекеменшіктегі шаруашылықтарда 
ветеренариялық-санитарлық мәдениеттің шетел 
фермаларына қарағанда айтарлықтай төмендігі
не қарамастан осылай болып отыр. 	

Отандық малдарға арналған дәрі-дәрмектер
дің сапасы ресейлік және халықаралық қалыпқа 
сай келетінін атап өткен жөн. Республикамыз
да кейбір биошаралар 9000:2000 серияларына 
сәйкес аттестатталған, ал жекелеген учаскелер 
дәрі-дәрмектерді шығару мен қадағалау ереже
лерінің талаптарына сәйкес сертификатталған 
(GMP). Алайда бүгінгі күні мемлекеттің қалған 
биоқауіпсіздігінің біртекті саясатын қамтама
сыз етуге бағытталған қызметтің бағдарлама
сы жоқ. Инновация мен қажетті қаржыландыру 
жүргізілмейді. Бұл мәселесiнің шешiмі ветери
нарияның барлық жүйесiнiң институционалдық 
күшейтуiнде көрінеді, ал қысқа мерзімді кү
рестiң стратегиясы сонымен бiрге орташа жә
не ұзақ мерзiмдi жануарлардың iндетсiз немесе 
жұқпалы індетпен күресу. Сондай-ақ аса қауіп
ті жұқпалы аурулардың алдын алу жұмыстарын 
енгізу мүмкіндіктерін қарастыру қажет. Ол үшін 
ветеренарлы-санитарлық қауіпсіздікті қамтама
сыз ететін, ветеренарлық қадағалаудың нақты 
құралы қажет [7].	

Қазіргі уақытта Қазақстанда кәсіби түрде ой
ластырып, ғылыми-әдістемелік көмек бере ала
тын (малшаруашылық шаруалардың қауіпсізді
гін қамтамасыз ету үшiн алдын алу, таратушы 
шаралар бойымен нұсқау, кепiлдеме беру) ірі ғы
лыми институттардың бірі – Қазақ ғылыми вете
ренариялық зерттеу институты болып табылады.

Қазақстанда «өрістер» туралы Заң жобасы 
жасалған. «Өрістер туралы» заңнаманың жоба
сын қазақстандық мәжілісшілер құрастырды. 
Депутаттардың айтуы бойынша, «Өрістер тура
лы» заңның құрастырылуына негіз болған мем
лекеттегі өріс ресурстарында туындаған қиын
дықтар. Сонымен, әлемдік институттардың 
мәліметтері бойынша мемлекетіміздегі өрістік 
жерлер 188 млн. гектар жерді құрап отыр, ол 

барлық шекараның жалпы ауданының 70% құ
райды. Бүгінгі күні өрісті жерлердің 48 млн. 
гектары жарамсыз жерлер екені белгілі (жалпы 
аудан есебінен 26%) [8]. Осындай аса маңызды 
мәселелер «Өрістер туралы» заңның негізгі мақ
саты болып табылады. Жаңа құжатта басты сұ
рақ – өрiстермен тиiмдi басқару және жайылым 
өлкелерiнiң құқықтық мәртебесіне тағайында
латын жағдайларды тиiмдi пайдалану, бекiтуi 
және маңыздырақ тармақ-ахуалын мемлекеттiк 
бақылау осы салада танылады. «Нағыз заң жоба
сы мал айдайтын трассалар бойымен айдау үшiн 
жануарларға құқықтық негiздер орнату, өрiстер
мен және өрiстердi басқарудың төңiрегiндегi 
мемлекеттiк бақылаудың жүзеге асырылуын 
тiркеу, иелену құқығы бойынша мәселелерді 
мемлекет шамасында анықтайды», – деп Жек
сенбай Дүйсебаев атап өтті. Одан басқа, құжат 
өрiсті басқару бойынша реттеудiң төңiрегiндегi 
мемлекеттiк органдар және жергiлiктi өзiн-өзi 
басқару органдарының құзырын ескередi, олар
дың жақсаруы және пайдалануын, сонымен 
бiрге өрiстердi басқарудың мемлекеттiк қол
даудың өлшемiн көрсетеді. Қазақстанда қоғам
дық-басқарушы органдары өрістерді пайдалану 
сұрақтарымен айналысатын – Жайылымдар ке
ңесін құрастыруды жоспарлап отыр. 

«Өрiстер туралы» Заңның жаңа жобасы мұн
дай мүмкiндiктi ескереді. Жайылым кеңестерi 
ауылшаруашылық округтердегi жиындарында 
құрылады. Басты мақсат – өрісқолданушылар 
мен жергілікті атқарушы органдардың арасын
да тиiмдi ынтымақтастық құру [8]. Заң жобасы 
авторларының ойынша, «Жайылымдар кеңесі» 
өрістік аумақтарды пайдалану бойынша жыл 
сайындық іс-шаралардың жоспарлануы мен осы 
жоспардың іске асуына қатысып, әрекет ететін 
болады. Кеңестiң мүшелерi өрiстердiң сыртқы 
шекараларын анықтау бойынша мекеме ара
сындағы комиссияның жұмысында араласып, 
малды бағудың ережелерін өріспайдаланушы
мен қоғамдық бақылауды жүзеге асыру, соны
мен бірге солардың заңымен белгіленген іс-ша
раларын орындау. Осыдан бөлек, жайылымдар 
кеңесі өрісті басқару мен қолдану бойынша 
жоспарды жүзеге асырудың қорытындысы ту
ралы жергілікті атқарушы органдардың есебін 
тыңдау барысында жергілікті өкілді органда
рының жұмысына қатысады, сонымен қатар 
өрістік аумақтарды пайдалану бойынша жыл 
сайынғы жоспарларға араласуы қажет. Кеңес
тің уәкілеттігінде өрісті пайдалануға қатыс
ты, таластарды шешу қарастырылады. Жобаны 

құрастырушылардың айтуынша, жаңа өрістік 
заңнама мемлекетіміздегі өрісті малшаруашы
лығындағы жағдайды түбірлі түрде өзгертуі 
қажет және құқықтық алаңда тараптардың қа
рым-қатынасын нақты реттеу қажет. Аграрлық 
заңдар және өзге де нормативтік құқықтық ак
тілер мемлекеттік деңгейде қабылданған тиімді 
мемлекеттік құқықтық қамтамасыз ету, біздің 
ойымызша, малшаруашылық салалардың тиімді 
дамуына әсер етеді. Ауылшаруашылық саласы
ның жағдайын жақсарту үшін, малшаруашылы
ғы қызметінің дамуына міндетті түрде қатысты 
мемлекеттік бағдарламаларды орындау бары
сында мемлекеттік қадағалаудың тиімді түрін 
құрастыру қажет. Аталған басқару жүйесі, біздің 
ойымызша, өзіне мемлекеттік қадағалау және 

жоғарғы лауазымды тұлғалардың әкімшілік ше
шімді орындауды тексеруді ғана қосу емес, со
нымен қатар осы саладағы қоғамдық бақылауды 
да қосу керек. Қорыта келе, біз мемлекетіміздің 
нығаюына көптеген істер атқардық және өз жо
лымызда көп қиындықтарға ұшырадық. Алайда 
мемлекетіміз ешқашан қиындықтарға мойыма
ды және абыроймен осы қиындықтардан өтті. 
Және қазір агроөнеркәсіптік өндірістік бағытта 
біздің елбасымыз Қазақстанның гүлденуі үшін 
бәрін жасап жатыр, басқа дамушы мемлекеттер
мен бәсекелесті және экономикалық нарықта өз 
позициясын ұстап тұрды. Осыған байланысты 
сауда-саттық пен малшаруашылығы мемлекет 
үздіксіз айналысуы қажет маңызды бағыттар
дың бірі болып табылады.

